
GOUVENE CUOMO PIBLIYE YON AVETISMAN METEYO IVE POU CHOFE ANVAN PREMYE GWO TANPET
SEZON AN

Chofé Dwe Pran Prekosyon epi Siveye Chas-Néj

Gouvene Andrew M. Cuomo jodi a te mande prese prese pou chofé New York pran prekosyon pandan
premye tanpet néj sezon an komanse frape kek pati nan Eta a. Ak gwo itilizasyon wout yo prevwa
pandan semen lan pou deplasman pandan vakans yo, Gouvene a mande State Thruway Authority a ak
Department of Transportation pou pran tout mezi preparasyon pou garanti wout eta yo pa gen danje epi
fasil pou chofé kondwi sou yo leplis posib. Gouvene a te mande tou prese prese pou chofé pran anpil
prekosyon lé y ap kondi sou glas ak nej, epi pou yo planifye vwayaj yo yon fason pou yo pa sou wout
pandan tanpét la.

National Weather Service te pibliye Avetisman Tanpét Nej pou tout rejyon Lwes New York, ak kek pati
rejyon Finger Lakes la, rejyon Sant New York, ak Adirondacks yo apati madi nan mitan apremidi jiska jedi
maten boné. Seten zon kapab resevwa jiska yon pye néj, ki ka melajan ak néj fondan ak glas jiska yon
demi pous, ak rafal van kap soufle jiska 30 mph, sa ki ka lakdz kondisyon vwayaj danjere.

“Pandan Nouyoke komanse ap vwayaje pou Fet Thanksgiving lan, n ap prepare tou pou premye gwo
tanpét nej ane a yo prevwa kap pote nej ak glas nan kominote toupatou nan eta a,” te deklare Gouvénée
Cuomo. “Mwen rekonét move tan ansanm ak wout yo y ap itilize plis la ka lakoz gwo pwoblém pou
chofe, se pou sa mwen mande ajans transpo Eta yo pou yo fé tout preparasyon nesesé pou yo pare pou
netwaye wout yo san pedi tan. Pandan Eta a ap travay 24 sou 24 pandan tanpét sa pou ede kenbe wout
nou yo san nej ak glas, mwen mande prese prese pou tout chofé pran anpil prekosyon, mete sekirite
anvan, epi planifye yon fason pou evite pran wout pandan move tan.”

“Pwogram Entretyen Ivé Thruway a pa gen paréey,” te deklare Prezidan Thruway a, Howard P. Milstein.

“Preparasyon nou yo pemet nou founi yon repons solid e move tan ive frape wout la epi yo reprezante
yon fakté enpotan nan bilan san fot Thruway a nan sa ki gen pou we ak sekirite.”

“Anpwaye Thruway travay di anpil pandan tout ane a pou asire nou kliyan nou yo ka kondi san danje, ak
konfyans, epi se vre sitou pandan kondisyon meteyo ive difisil yo,” te deklare Direkté Egzekitif Thruway
a, Thomas J. Madison. “Grasa itilizasyon metod tou nef pou konbat néj ak glas, nou pral kontinye mete
sekirite toutan sou wout yo pandan mwa ive yo.”

“Sekirite se priyorite nimewo en NYSDOT, epi ekip antretyen nou an nan State Department of
Transportation gen bon jan fomasyon epi travay di pandan tout ivé a pou retire tout danje sou otowout
pou chofe,” te deklare Komisé NYSDOT a, Joan McDonald. “Li esansyel pou chofé pran responsablite pou
yo kondi ak pridans poutet kondisyon yo, paske yo konnen wout yo ka glise epi kouvri ak nej pandan
tanpeét nej.”

Sipe-Entandan Lapolis Eta a, Joseph A. D'Amico, fé chofé sonje danje ki genyen nan kondi pandan ive.
“Mwen mande prese prese pou tout moun kap itilize New York State Thruway a oubyen nenpot wout
pou yo pran plis prekosyon pandan mwa ive yo. Asire w machin ou gen bon kawoutchou epi ralanti
pandan w ap kondi sou wout ki kouvri ak ngj. Sonje pon friz anvan wout, kite plis espas ant oumenm ak
Iot machin. Objektif nou ansanm ak patné nou yo nan New York State Thruway Authority a ak
Department of Transportation lan se pou tout moun rive san danje pandan ive a ak pandan tout ane a.”

Sou New York State Thruway a, plizyé santén anpwaye ap la pou travay 24 sou 24 pandan chak evenman
nej ak glas nan kad antretyen ive ak travay sekirite Thruway a, y ap itilize plis pase 200 gwo kamyon
chas-nej ak distribité sél ansanm ak ti kamyon chas-nej, trakte ak chajman fwontal ak gwo soufléz néj.

Thruway Authority a konsidere tanzantan nouvo teknik inovatif pou retire néj ak glas, epi nan ane ki fenk
sot pase yo, li te komanse itilize yon melanj ji betrav endistriyel ak dlo sale yo itilize pou trete wout la
alavans, sa ki anpeche fomasyon glas epi ka diminye bezwen pou gen pesonel kap travay ovétaym.

Ane sa, responsab Thruway yo prevwa itilize:

e 175.000 ton sel blan, san bliye 40.000 ton sél trete alavans.
¢ 230.000 galon solisyon dlo sale

e 100.000 galon melanj dlo sale ak betrav

NYSDOT gen anviwon 3.800 operate chas-nej ak sipevize fome ki responsab kontwol néj ak glas sou plis
pase 36.000 mayl otowout eta a. Yon flot plis pase 1.430 chas-nej, 325 peltez ak gode, yo itilize pou
chaje sél nan chas-nej, ak 50 souflez nej ap sévi nan NYSDOT pou operasyon woutin ive. Apepré 754.000
ton sel ansanm ak yon latriye |0t pwodi chimik pou anpeche fomasyon glas itilize chak sezon, sou baz
kondisyon klima yo.

NYSDOT patisipe tou nan pwoje Clear Roads Winter Maintenance Research, ki gen ladann 26 eta ki nan
senti ngj la kap travay nan tet kole pou devlop epi evalye dénye teknoloji operasyon néej yo. Clear Roads
fokis tou sou sansibilizasyon pou konnen pi byen sekirite sou wout pandan ive, sa kap fe pwomosyon
iinisyativ si ou we Glas ak Néj Al Dousman.

Li enpotan pou chofe sou tout wout konnen chas-néj woule nan vités jiska 35 mayl alé — sa ki nan anpil
ka pi ba pase limit vités ki endike a — pou yo ka asire sel yo simen an rete nan vwa otomobil yo epi pa
dispese andeyo wout la. Souvantfwa sou otowout ant eta, chas-nej pral opere kotakot; se fason pi efikas
ki gen mwens danje pou netwaye plizyé vwa yon sel kou.

Chofé ak pyeton pa dwe janm sipoze yon chofé chas nej ka we yo. Chofé chas-nej gen distans viziblite
limite, ak lam vantile machin lan ki bouche viziblite yo sou kote. Gwosé ak pwa chas-néj yo fe li anpil pou
fé mannév ak pou kanpe vit. N&j kap vante soti deye chas la ka diminye anpil nan viziblite oubyen koze
kondisyon “kap avegle”. Chofe yo pa dwe eseye double chas-néj yo, ni swiv yo two pre. Kote ki pi
pwoteje pou chofé yo se déyé chas-nej yo kote wout la klé ak sale.

Men kek nan konsey ki pi enpotan yo pou kondi san pwoblém pandan sezon ivée a:

¢ Pa janm swiv yon chas-nej two pre oswa eseye double youn. Sonje otowout ki devan chas-néj
la toujou kouvri avek nej;

* Ajiste vites ou pou eta wout la, epi toujou kite yon distans sekirite avek 10t veyikil yo;

¢ Pwograme tan anplis pou vwayaj pandan sezon ive a, epi pran pasyan pandan operasyon pou
ranmase glas ak néj;

* Konnen sifas pon yo glise, paske yo friz pi vit pase sifas wout;

¢ Fe atansyon ak glas nwa, ki ka difisil pou we men ki kreye glisman lé tanperati chose yo anba
zewo.

* Toujou gen yon telefon selilé nan men ou, si li posib, men pa voye teks pandan w ap kondi; li
ilegal pou kondi avék distraksyon, epi sa ap menm vin pi danjere pandan evénman tanpét yo;

¢ Pa janm soti kite veyikil ou si li bloke nan néj;

¢ Mete materyél pou ijans nan vwati ou, tankou sab, pél, fize siyalizasyon, kab pou demaraj,
kod, gratwa, radyo potatif, flach, dra ak rad ki kenbe cho anplis;

¢ Fe yon moun ki responsab konnen kote ou ale, wout ou gen entansyon fe, ak le ou sipoze rive;
epi

* Rete kam epi pa panike sizoka yon veyikil pran yon pann, fé yon aksidan, oswa si ou vin bloke
nan nej.

Chofé dwe gen atik pou ijans annapre yo nan machin yo:

e Flach ak pil rezev

¢ Telefon selilé chaje ak chajé machin

e Twous premye swen debaz

¢ Dra oubyen sak kouchaj

¢ Rad anplis, san bliye padesi, bot, gan ak choset
e Gwatwa ak bwos pabriz

e Ekstenkté dife

e Pel

* Sab, sel pou wout ak/oubyen lityé chat pou traksyon
¢ Chenn kawoutyou oubyen tapi traksyon

¢ Bwat zouti debaz, tankou pens, kle ak tounvis

¢ Kab remokaj

¢ Kab demaraj

e Fize limyé/reflekte

¢ Rad ki gen gwo koulé (pou itilize kom yon drapo)

e Kat wout yo

Pou jwenn enfomasyon antan reyel sou sikilasyon ak kondisyon wout yo, nou ankouraje vwayaje
Thruway yo pou yo ale sou www.Thruway.ny.gov, anrejistre pou resevwa imel TRANSAlert sou

http://www.thruway.ny.gov/tas/index.shtml, oubyen swiv @ ThruwayTraffic sou Twitter. Epitou pou

jwenn plis enfomasyon epi anrejistre pou alét gratis sou kondisyon vwayaj danjere nan zon ou, ale sou
www.nyalert.gov Pou previzyon meteyo, vizite National Weather Service — Albany sou
http://weather.gov/aly .

Vwayajé Thruway yo ka tou jwenn enfomasyon itil sou stasyon radyo Highway Advisory Radio (HAR) ki
pase ranseyman sou sikilasyon, eta wout, ak konsey sekirite 24 sou 24. Ou ka jwenn frekans HAR yo sou
http://www.thruway.ny.gov/travelers/har/index.html.

NYSDOT founi yon sistém aveétisman pou vwayajé kap montre antan reyel rapo sou vwayaj yo ka jwenn
tou nan nimewo telefon 511oubyen sou entenét sou www.511ny.org. Sitweb la montre yon kat ak kod
koulé ki endike ki wout eta a ki kouvri ak nej ak glas, mouye, sek, oubyen fémen pou ede vwayaje
detémine si li rekomande pou | vwayaje. Sistem nan bay enfomasyon an tan reyel sou kondisyon néj ak
glas pou wout ant eta yo ak 10t wout ki gen anpil sikilasyon veyikil, jan operaté chas-nej yo rapote sa.

